
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 732 14-10-2026-ല്‍ മറുപടിയ്ക്ക്

പട്ടികജാതി -പട്ടികവർഗ്ഗ മേഖലയില്‍ നടപ്പിലാക്കാന്‍ ഉദ്ദേശിക്കുന്ന പദ്ധതികള്‍

ചോദ്യം ഉന്നയിച്ച അംഗങ്ങൾ

ശ്രീ. കെ. വി. സുമേഷ്

മറുപടി നൽകിയ മന്ത്രി

ശ്രീമതി കെ. എ. തുളസി

(പട്ടികജാതി, പട്ടികവർഗ്ഗ - പിന്നോക്ക ക്ഷേമ

വകുപ്പ് മന്ത്രി)

(എ)  പട്ടികജാതി-പട്ടികവർഗ്ഗ മേഖലയില്‍ വകുപ്പ് നടപ്പിലാക്കാന്‍ ഉദ്ദേശിക്കുന്ന പ്രവര്‍ത്തനങ്ങള്‍

വിലയിരുത്താമോ;

മറുപടി: പട്ടികജാതി വികസന വകുപ്പ്

പട്ടികജാതി വികസന വകുപ്പ് നിലവിൽ നടപ്പിലാക്കി വരുന്ന വിവിധ ക്ഷേമ പദ്ധതികൾക്കൊപ്പം സ്വയം

പര്യാപ്തത ഉറപ്പാക്കുന്ന ശാക്തീകരണ പദ്ധതികൾക്കും മുൻഗണന നല്കുന്നുണ്ട്. ഇതിന്റെ ഭാഗമായി

Education, Employment, Entrepreneurship എന്ന Triple-E Strategy for Empowerment ലക്ഷ്യം വച്ച്

വകുപ്പ് നടപ്പ് വർഷം നടപ്പിലാക്കാൻ ഉദേശിക്കുന്ന പുതിയ പദ്ധതികൾ ചുവടെ ചേർക്കുന്നു.

1. വനിതാ സമൃദ്ധി-സ്ത്രീ ശാക്തീകരണ പരിപാടി - പട്ടികജാതി വിഭാഗത്തിൽപ്പെട്ട സ്ത്രീകളെ, സൂക്ഷ്മ

സംരംഭങ്ങളോ സ്വയംതൊഴിൽ സംരംഭങ്ങളോ ആരംഭിക്കുന്നതിനും, SHG അംഗങ്ങളുടെ നിലവിലുള്ള

സംരംഭങ്ങൾക്ക് സഹായകരമാക്കുന്നതിനും വായ്പ നൽകുന്ന പദ്ധതി.

2. കെ-ബിസ്സ്-പട്ടികജാതി സംരംഭകത്വ മിഷൻ - പട്ടികജാതിക്കാർക്കിടയിൽ സംരംഭകത്വം

പ്രോത്സാഹിപ്പിക്കുന്നതിനും, വിജയികളായ സംരംഭകരെ സൃഷ്ടിക്കുന്നതിനും വ്യവസായ വകുപ്പുമായി

സംയോജിപ്പിച്ചുകൊണ്ട് നടപ്പിലാക്കുന്ന പദ്ധതി. സംരംഭകത്വ വികസന പരിപാടി, സംരംഭക

വികസനത്തിനുള്ള സാമ്പത്തിക സഹായം എന്നീ രണ്ട് ഘടകങ്ങളിലൂടെയാണ് പദ്ധതിയുടെ ലക്ഷ്യം

കൈവരിക്കാൻ ഉദ്ദേശിക്കുന്നു.

3. പട്ടികജാതി സഹകരണ സംഘങ്ങളുടെ നവീകരണം - സംസ്ഥാനത്തെ പട്ടികജാതി സഹകരണ

സംഘങ്ങളെ കാര്യക്ഷമവും ലാഭകരവുമാക്കുന്നതിനായി അവയെ പുനരുജ്ജീവിപ്പിക്കുന്നതിനും

നവീകരിക്കുന്നതിനും, അതുവഴി പട്ടികജാതിക്കാർക്ക് സുസ്ഥിരമായ വരുമാനവും ഉപജീവന മാർഗ്ഗങ്ങളും

ഉറപ്പാക്കുകയും ചെയ്യുന്ന പദ്ധതി.

4. ദാക്ഷായണി - പട്ടികജാതി വിഭാഗത്തിൽപ്പെടുന്ന അഞ്ചോ അതിൽ അധികമോ വനിതകൾ

അംഗങ്ങളായിട്ടുള്ളതും ജില്ലാ രജിസ്ട്രാർ ഓഫീസിൽ/കുടുംബശ്രീയിൽ/തദ്ദേശ സ്വയംഭരണ സ്ഥാപനങ്ങളിൽ

രജിസ്റ്റർ ചെയ്തിട്ടുള്ളതുമായ സ്വയം സഹായ സംഘങ്ങൾക്കും, സംരംഭം ആരംഭിക്കുന്നതിന് ആഗ്രഹിക്കുന്ന

വനിതകൾക്കും (വ്യക്തിഗതം) പുതിയ സംരംഭങ്ങൾ ആരംഭിക്കുന്നതിനുള്ള ആനുകൂല്യം പദ്ധതി

ലഭ്യമാകുന്നതാണ്. സംസ്ഥാനത്ത് സ്ത്രീ സംരംഭകരുടെ എണ്ണം വർദ്ധിപ്പിക്കുന്നതിനും, തൊഴിൽ



സൃഷ്ടിക്കുന്നതിനും, നവീന സാങ്കേതികവിദ്യയും പ്രാദേശിക വിഭവങ്ങളും പ്രയോജനപ്പെടുത്തി മത്സര

ക്ഷമമായ സംരംഭങ്ങൾ വികസിപ്പിക്കുന്നതിനും ഈ പദ്ധതി ലക്ഷ്യമിടുന്നു.

പട്ടികവർഗ്ഗ വികസന വകുപ്പ്

ഈ സർക്കാർ അധികാരത്തിൽ വന്നതിനു ശേഷം പട്ടികവർഗ്ഗ വിഭാഗത്തിന്റെ വികസനത്തിനായി

ധാരാളം പദ്ധതികൾ നടപ്പിലാക്കി വരുന്നു. 2026-27 സാമ്പത്തിക വർഷത്തിൽ വകുപ്പ് മുഖേന

നടപ്പിലാക്കുന്ന പദ്ധതികൾക്കായി സംസ്ഥാന വിഹിതത്തിൽ 64869 ലക്ഷം രൂപയും കേന്ദ്രാവിഷ്കൃത

പദ്ധതികളിൽ ഉൾപ്പെടുത്തി 8495 ലക്ഷം രൂപയും ഉൾപ്പെടെ ആകെ 73364 ലക്ഷം രൂപ വകുപ്പിനായി

വിവിധ പദ്ധതികൾ നടപ്പിലാക്കുന്നതിന് വകയിരുത്തിയിട്ടുണ്ട്. ആയതിൽ നാളിതുവരെ പെർമിറ്റബിൾ

തുകയായ 31673.66 ലക്ഷം രൂപയിൽ 15095.59 ലക്ഷം രൂപ ചെലവഴിച്ചിട്ടുണ്ട്.

പദ്ധതിയുടെ പുരോഗതി അനുബന്ധമായി ചേര്‍ക്കുന്നു.

(ബി)  വിദ്യാര്‍ത്ഥി-ഗവേഷക രംഗത്ത് വിദ്യാര്‍ത്ഥികള്‍ക്ക് പ്രചോദനം നല്‍കുന്ന പ്രവര്‍ത്തനം

ആവിഷ്കരിക്കുമോ; വ്യക്തമാക്കുമോ?

മറുപടി: പട്ടികജാതി വികസന വകുപ്പ്

നിലവിൽ എം.ഫിൽ, പി.എച്ച്.ഡി തുടങ്ങിയ കോഴ്സുകൾക്ക് പഠിക്കുന്നതും യു.ജി.സി

പാസ്സാകാത്തതുമായ പട്ടികജാതി വിദ്യാർത്ഥികൾക്ക് കാലാകാലങ്ങളിൽ യു.ജി.സി. അനുവദിക്കുന്ന

തുകയുടെ 75% നിരക്കിൽ ഫെലോഷിപ്പും കണ്ടിജന്റ് ഗ്രാന്റും നൽകിവരുന്നു.

പട്ടികവർഗ്ഗ വികസന വകുപ്പ്

പോസ്റ്റ് മെട്രിക്ക് സ്കോളർഷിപ്പ്

ഗവേഷകരായ വിദ്യാർത്ഥികൾക്ക് സാമ്പത്തിക ബുദ്ധിമുട്ടുകൾ ഇല്ലാതെ പഠനം പൂർത്തീകരിക്കാൻ

പ്രത്യേക ഫെലോഷിപ്പുകളും ധനസഹായങ്ങളും അനുവദിക്കുന്നുണ്ട്.

ഉന്നത വിദ്യാഭ്യാസ സ്ഥാപനങ്ങളിൽ ഗവേഷണം നടത്തുന്നതിനും വിദേശ സർവ്വകലാശാലകളിൽ

ഉപരി പഠനം നടത്തുന്നതിനും സ്കോളർഷിപ്പുകൾ നൽകി വരുന്നു.

സെക്ഷൻ ഓഫീസർ

